
 

 

 

 

 

 

 

ᒐᕙᒪᒃᑯᓐᓂᑦ ᐃᓄᖕᓄᑦ ᑐᓴᒐᒃᓴᖅ 

 

ᐃᖅᖢᒃᑯᑦ ᐋᓐᓂᐊᖃᕐᓂᕐᒥᒃ ᐅᔾᔨᕈᓱᖕᓂᕐᒧᑦ ᑕᖅᑭᖓ 

ᐱᒋᐊᕐᕕᖓᑕ ᐅᓪᓗᖓ: ᒫᔾᔨ 9, 2026 

ᐃᓱᓕᕝᕕᖓ:   ᒫᔾᔨ 31, 2026 

ᓄᓇᕘᓕᒫᒧᑦ 60 ᑎᑦᑕᑯᓗᐃᑦ 

ᒫᔾᔨᐅᓖᕌᒐ ᐃᖅᖢᒃᑯᑦ ᐋᓐᓂᐊᖑᕙᒃᑐᒧᑦ ᐅᔾᔨᕈᓱᖕᓂᕐᒧᑦ ᑕᖅᑭᕆᕙᖓ, ᐱᕕᒃᓴᐅᓪᓗᓂ 

ᐅᔾᔨᕈᓱᖕᓂᕐᒧᑦ ᐃᖅᖢᒃᑯᑦ ᐋᓂᐊᖑᕙᒃᑐᓂ, ᐊᑦᑕᕐᓇᕐᓂᕆᔭᖏᓐᓂ, ᐱᒻᒪᕆᐅᓂᖓᓂᒡᓗ 

ᖃᐅᔨᔭᐅᓵᓕᑎᓪᓗᒋᑦ. ᐃᖅᖢᒃᑯᑦ ᐋᓐᓂᐊᖅᑖᕐᓂᖅ ᓯᕗᓪᓕᖅᐸᐅᖃᑕᐅᕗᖅ ᐋᓐᓂᐊᖑᔪᓂᒃ 

ᓄᓇᕗᒻᒥ. ᖃᐅᔨᒪᔾᔪᑎᒃᓴᑦᑎᐊᕙᐅᕗᖅ ᓄᖅᑲᖅᑎᒐᒃᓴᐅᓂᖓᓂᒃ ᐊᒻᒪᓗ ᒪᒥᓴᒐᒃᓴᐅᓪᓗᓂ 

ᖃᐅᔨᔭᐅᓵᓕᒃᐸᑦ. ᖃᐅᔨᓴᖅᑕᐅᒐᔪᖕᓂᖅ ᐊᑑᑎᖃᕐᓂᖅᐹᖑᕗᖅ ᐃᓅᔪᓐᓃᖅᑐᖃᖁᓇᒍᑦ ᐃᖅᖢᒃᑯᑦ 

ᐋᓐᓂᐊᓕᖕᓄᑦ. ᖃᐅᔨᓵᓕᓗᒍ ᖃᐅᔨᔾᔪᑕᐅᔪᓐᓇᖅᑐᓂᒃ ᐋᓐᓂᐊᕐᓇᒧᑦ ᖃᐅᔨᔾᔪᑕᐅᔪᓐᓇᖅᑐᑦ 

ᓴᖅᑭᓚᐅᙱᓐᓂᖏᓐᓂᒃ, ᐱᕕᒃᓴᖃᓕᖅᐸᒃᐳᑦ ᑲᒪᒋᔪᓐᓇᕐᓗᒍ ᖃᓄᐃᙱᑦᑎᐊᖅᑐᒃᑯᓪᓗ 

ᐃᓅᓯᕆᔭᑦᑎᓐᓂ ᐊᓯᔾᔨᖅᓯᔪᓐᓇᖅᖢᑕ. 

ᐊᓇᒃᑯᑦ ᖃᐅᔨᓴᕈᑎᐅᔪᑦ (FIT) ᐊᔪᕐᓇᙱᑦᑐᖅ, ᖃᐅᔨᔾᔪᑕᐅᕙᒃᖢᓂ ᑕᓕᐅᒪᔪᓂᒃ ᐊᐅᖕᓂᒃ 

ᐊᓇᕐᒦᑦᑐᓂᒃ, ᖃᐅᔨᔭᐅᓵᓕᔪᓐᓇᖅᖢᓂ ᐃᖅᖢᒃᑯᑦ ᐋᓐᓂᐊᖃᕐᓂᕐᒥᒃ. 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᐸᒃᑕᐅᔪᓐᓇᖅᓯᔪᑦ ᐋᖅᑭᒃᓱᖅᑕᐅᓯᒪᔪᒥᒃ ᐃᖅᖢᒃᑯᑦ 

ᐋᓐᓂᐊᑖᕆᔭᐅᕙᒃᑐᓂ ᖃᐅᔨᓴᖅᑕᐅᓂᕐᒥᑦ ᓄᓇᕗᒻᒥ. ᐱᓕᕆᐊᒃᓴᖅ ᐱᒋᐊᓚᐅᖅᐳᖅ ᒪᐃ 

2025−ᒥ ᐊᒻᒪᓗ ᐊᑐᐃᓐᓇᐅᓕᖅᖢᓂ 18−ᓄᑦ ᓄᓇᕗᒻᒥ 25−ᖑᔪᓂ ᓄᓇᓕᖕᓂᑦ, 

ᐃᓚᒋᔭᐅᓪᓗᓂ ᓱᒃᑲᐃᑦᑐᒥᒃ, ᓄᓇᕗᓕᒫᒥᑦ ᐊᑐᓕᖅᑎᑕᐅᕙᓪᓕᐊᔪᒧᑦ. 

ᐊᓇᒃᑯᑦ ᖃᐅᔨᓴᕈᑎᐅᔪᑦ ᐊᑐᓕᖁᔭᐅᔪᑦ ᐊᕐᕌᒍᑦ ᒪᕐᕉᒃ ᐊᓂᒍᑐᐊᕌᖓᑎᒃ ᐃᓄᖕᓄᑦ 50−ᒥ 74−ᒧᑦ 

ᐊᕐᕌᒍᓕᖕᓄᑦ ᐊᑦᑕᕐᓇᖅᑐᒦᒐᔪᒃᑐᑦ ᐊᒻᒪᓗ ᖃᐅᔨᒪᓇᙱᖢᓂ ᖃᐅᔨᔾᔪᑕᐅᔪᓐᓇᙱᖢᓂᓗ 

ᐃᖅᖢᒃᑯᑦ ᐋᓐᓂᐊᕐᓇᖅ. ᐃᓚᐅᖃᑕᐅᓂᖅ ᐊᔪᕐᓇᙱᑉᐳᖅ. ᐱᔪᓐᓇᖅᑎᑕᐅᔪᑦ ᐃᓄᐃᑦ 

ᐊᑭᖃᙱᑦᑐᒥᒃ ᐊᐃᒃᖠᕈᓐᓇᖅᑐᑦ ᐊᓇᒃᑯᑦ ᖃᐅᔨᓴᕈᑎᒥᒃ ᑲᑎᖅᓱᖅᓯᒪᔪᓂᒃ ᐋᓐᓂᐊᕐᕕᖕᒥ, 

ᑲᑎᖅᓱᕐᓗᑎᒃ ᒥᑭᑦᑐᓂᒃ ᐊᓇᕐᓂᒃ ᖃᐅᔨᓴᒐᒃᓴᓂᒃ ᐊᖏᕐᕋᕆᔭᒥᓂ, ᐅᑎᖅᑎᓪᓗᒍᓗ ᐋᓐᓂᐊᕐᕕᖕᒧᑦ 

ᖃᐅᔨᓴᖅᑕᐅᖁᓪᓗᒋᑦ, ᐅᕝᕙᓘᓐᓃᑦ ᖃᐅᔨᓴᕐᕕᖕᒧᑦ ᑲᖏᖅᖠᓂᕐᒥᐅᓄᑦ ᐃᖃᓗᖕᒥᐅᑕᓄᓪᓗ. 

ᖃᐅᔨᓴᖅᑕᐅᓂᖅ ᓱᒃᑲᔪᖅ, ᐸᕝᕕᓵᕆᙱᖢᓂ, ᖃᐅᔨᔾᔪᑕᐅᓵᓕᔪᓐᓇᖅᖢᓂ ᐃᖅᖢᒃᑯᑦ 

ᐋᓐᓂᐊᖅᑖᓵᖅᑎᓪᓗᒋᑦ ᖃᐅᔨᔾᔪᑕᐅᔪᓐᓇᖅᑐᑦ ᓴᖅᑭᓚᐅᙱᓐᓂᖓᓂ, ᐅᔾᔨᕐᓇᖅᑐᒻᒪᕆᖕᒥᒃ 



ᑭᒃᑯᑐᐃᓐᓇᕐᓄᑦ ᑐᓴᒐᒃᓴᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

ᐱᕕᒃᓴᖅᑖᕐᓇᖅᐳᖅ ᐃᓅᓕᓴᖅᑕᐅᓵᓕᓂᖅ ᐱᐅᓂᖅᓴᒥᓪᓗ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᓄᐃᓕᖓᓂᕆᔭᐅᔪᓂᒃ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒍ ᐋᓐᓂᐊᕐᕕᒃᓯ ᐅᖃᖃᑎᖃᕐᓗᑎᓪᓗ ᐃᓗᐊᖅᓴᐃᔨᒧᑦ. 

ᖃᐅᔨᒋᐊᕈᓐᓇᕐᒥᔪᑎᑦ ᐋᓐᓂᐊᒥᒃ ᓯᐊᒻᒪᔭᑦᑐᒥᒃ ᖃᐅᔨᓴᖅᑕᐅᓂᕐᒥᒃ ᐅᕗᖓ ᐅᖄᓚᓗᑎᑦ 867-

975-5943 ᐃᕐᖐᓐᓈᖅᑕᐅᒃᑯᓪᓘᓐᓃᑦ ᐅᕗᖓ CancerScreening@gov.nu.ca. 

ᑐᓴᖅᑕᐅᔪᒃᓴᒃᑲᓐᓃᑦ ᒪᓂᒪᕗᑦ ᐅᑯᓇᓂ ᒐᕙᒪᖓᑦ ᓄᓇᕗᒻᒥ ᐃᑭᐊᖅᑭᕕᒃᑰᕈᑖ. 

ᐱᓕᕆᖃᑎᒌᓚᐅᖅᑕ ᐅᔾᔨᕆᔭᐅᓕᖅᑎᓐᓇᓱᒡᓗᒍ ᐊᒻᒪ ᐃᖅᖢᒃᑯᑦ ᐋᓐᓂᐊᖅᑖᖅᑎᑦᑎᑦᑕᐃᓕᓗᑕ 

ᓄᓇᑦᑎᓐᓂ. ᖃᐅᔨᔭᐅᓵᓕᓂᖅ ᐋᓐᓂᐊᖃᖅᖢᓂ ᐃᓅᔅᓲᔭᕈᑕᐅᔪᓐᓇᖅᑐᖅ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

867-975-5712 

cdeogracias@gov.nu.ca 

